
Аннотация 

Мақолада раҳбар одоби юксак маданий, маънавий, маърифий, мафкуравий, ахлоқий, 

эстетик меъёр, талаб, мезон ва принциплар муштарак бўлган эркинликка асосланади. 

Раҳбар нафақат ўзи эркин бўлиши, балки ўзи раҳбарлик қилаётган жамоа аъзоларининг 

ҳам эркинларини ҳурмат қилиши лозимлиги ҳақида фикр-мулоҳаза юритлган. 

 

Калит сўзлар: маданий, маънавий, маърифий, мафкуравий, меъёр, талаб, мезон, 

принцип, фаолият, қонун, одоб, муносабат, мос, одиллик, қадрият, тадбиркор, хусусият, 

шартнома. 

 

Аннотация 

В статье говорится, что этикет лидера основан на свободе, в которой общими являются 

высокие культурные, духовные, образовательные, идеологические, моральные, 

эстетические нормы, требования, критерии и принципы. Лидер рассудил, что он должен 

не только быть свободным, но и уважать свободу членов команды, которой он 

руководит. 

Annotation 

The article says that the etiquette of a leader is based on freedom, in which high cultural, 

spiritual, educational, ideological, moral, aesthetic norms, requirements, criteria and principles 

are common. The leader reasoned that he should not only be free, but also respect the freedom 

of the members of the team he leads. 

Рақбар одоби юксак маданий, маънавий, маърифий, мафкуравий, ахлоқий, эстетик 

меъёр, талаб, мезон ва принциплар муштарак бўлган эркинликка асосланади. Раҳбар 

нафақат ўзи эркин бўлиши, балки ўзи раҳбарлик қилаётган жамоа аъзоларининг ҳам 

эркинликларини ҳурмат қилиши лозим. 

Раҳбар фаолиятига ҳеч ким қонунсиз аралашуви мумкин эмас. Шу билан бирга раҳбар 

ҳам ўзи раҳбарлик қилаётган аъзоларининг меҳнат фаолиятига қонунсиз халақит 

бермаслиги зарур. 

Раҳбар бўйсунувчи ходимларининг майда-чуйда камчиликларига бардошли бўлиши, 

уларга ўзига ишонгандай ишониши керак. Ўзаро келишмовчиликларга йўл қўймаслик 

раҳбарлик одобининг муҳим тамойили. 

Ўзаро муносабатларда баъзан ҳар хил келишмовчиликлар, фикрлар хилма хиллиги, 

қарашларнинг тўла бўлмаган мослиги ҳам бўлиб туради. Шунинг учун одоб раҳбарга 

жуда зарур бўлган энг муҳим фазилатлардан. Раҳбарлик одоби айни пайтда ўзаро 

тенгликка, одилликка асосланади. Бу нарса томонларнинг ўз фаолиятларини объектив 

баҳолашларига ёрдам беради. Маълумки, раҳбарлик умуминсоний қадрият 

ҳисобланади. Бутун дунё ишбилармон раҳбарларига хос тадбиркорлар одобининг яна 

бир маънавий, маърифий хусусияти – ваъдага вафо қилиш, уни сўзсиз бажариш. Унга 

кўра, икки томон бир нарсага ахдлашган шартномани, шартномавий мажбуриятни 

бажаришлари шарт. Борди-ю, улардан бири бу мажбуриятни бузса, нафақат мажбурият 

олган тадбиркор ёки раҳбар, балки бошқа барча тадбиркорлар ҳам у билан 

муносабатларини узишлари, бошқа муносабат ўрнатмасликлари мумкин. Замон, давр 

талаби шунақа бўлиб бормоқда. 

Раҳбарлик соҳасидаги тадбиркорликнинг шундай олтин қоидаси бор: тадбиркор ўз 

харидорини ўйлайди, унинг учун қайғуради, бозор эса ўзини ўйлайди, ўзи учун 

қайғуради, айни шу йўл билан тадбиркор раҳбарнинг обрўси шаклланади. Бу мавқе анча 

қийинчиликлар, жуда кўп саъй-ҳаракат билан юзага келади. Лекин шуниси хам борки, 

раҳбар кийинчилик билан эришган обрў-эътиборини арзимас бир нотўғри хатти-

ҳаракати билан йўқотиб қўйиши ҳам мумкин. Қилинган телефонга ёки шикоят, арз 

битилган хатга вақтида жавоб қайтармаслик, яъни мижозга қўполлик қилиш, эътибор 

бермаслик, манманлик шулар жумласидан.  

Умуман, раҳбар ўз обрўсини сақлаши учун жуда кўп ахлоқий, маънавий-маърифий 

талабларга риоя қилиши зарур. Ҳатто раҳбарнинг нутқ маданияти, муомаласи, 

кийиниши, кўриниши, ўзини жамоа олдида тута билиши хам муҳим аҳамиятга эга. 

Раҳбар замонавий ишбилармонлик ёки бизнесда муваффақиятга эршииши учун 

қуйидагиларга қатьий риоя қилиши зарур: 

1) раҳбар шерикларига, ҳамкорларига, жамоа аъзоларига берган ваъдасини доим ўз 

вақтида бажариши керак; 

2) раҳбар мағрурланиб кетмаслиги, жамоа ўртасида камтар, ўзига ортиқча баҳо 

бермаслиги лозим; 

3) раҳбар фақат ўзининг нуқтаи назарини, фикрини ўтказиш эмас, ўзгаларнинг ҳам 

фикри билан ҳисоблашиши зарур; 

4) раҳбар ҳамкорларнинг билими, кўникмаси, малака ва компетенцияларини, 

топқирлик қобилиятларини ҳам қадрлаши лозим; 

5) раҳбар ўзининг иштироки зарур бўлган масалаларнигина ҳал қилишида 

қатнашиши шарт; 

6) раҳбар шериклари ва қўл остидаги ходимларни мақташ, керак бўлса, 

рағбатлантириш, маъқуллаш бу каби тадбирларни жамоатчилик олдида амалга ошириш 

даркор; 

7) раҳбар шерикларининг таклифларини эътибор билан тинглаши, тўғри бўлса, иш 

фаолиятида фойдаланиши, нотўғри бўлса, хушмуомалалик билан улардан воз кечиши 

лозим; 

8) раҳбар жамоа олдида ўзини йўқотиб қўймаслиги зарур; 

9) раҳбар фаолиятидаги ҳар бир хато ва камчиликларни синчиклаб таҳлил қилиб, 

керакли хулоса чиқариб бориши лозим. 

